
Pou Piblikasyon Imedyat: 3 me 2013 

GOUVÈNÈ CUOMO ANONSE KONSTRIKSYON PRAL KÒMANSE SOU PWOJÈ PON NY WORKS NAN 

WATERTOWN  NAN SEMÈN KAP VINI AN. 

 

Pwojè $7,4 Milyon pou Ranplase Pon Interstate sou State Route 232 nan Rejyon Nò. 

 

Gouvènè Andrew M. Cuomo anonse jodi a konstriksyon pral kòmanse nan semèn kap vini an sou yon 

kontra $7,4 milyon pou ranplase pon yo kap pote Interstate 81 sou State Route 232 nan Watertown, 

Konte Jefferson. Pwojè yo jwenn finansman nan pwogram NY Works la epi reyalize objektif inisyativ 

Chofè Dabò Gouvènè Cuomo a pou bay garanti konstriksyon yo ap bay chofè mwens tèt chaje posib. 

 

“Isit nan Rejyon Nò a, pwogram NY Works la ap ranfòse enfrastrikti atravè gwo pwojè konstriksyon kap 

kreye djòb epi ankouraje aktivite ekonomik,” te deklare Gouvènè Cuomo. “Anplis, ranplasman pon sa yo 

nan Watertown pral vle di vwayaje ak plis sekirite pou chofè ak reyalizasyon ekonomi alontèm.”  

 

Pwojè a pral ranplase pon interstate ki travèse State Route 232 a, epi tou repare State Route 232 ak 

ranp interstate ki konekte ak li yo. Nouvo pon yo pral pi laj pase strikti ki la kounye a. Y ap pi wo tou pase 

pon aktyèl la, pou pèmèt machin pase anba li epi anpeche pèkitman sou pon fèt nan kote sa. 

 

Manm Komisyon Depatman Transpò Eta New York (New York State Department of Transportation, 

NYSDOT), Joan McDonald, te di konsa, “Pwogram NY Works Gouvènè Cuomo a kontinye amelyore 

enfrastrikti Eta a. Pon Interstate se koneksyon esansyèl nan enfrastrikti otowout la. Moun ki itilize 

Interstate 81 pou transpòte machandiz, bay sèvis, ouben ap vwayaje pou biznis ouben plezi atann yo 

aske pon sa yo san danje epi pratikab.” 

 

Majistra Watertown Jeff Graham te di konsa, “Interstate 81 se yon koneksyon vital ant Rejyon Nò a ak rès 

Eta New York epi envestisman sa ak kijan li pral kontinye ranfòse kominote nou an fè nou plezi anpil." 

 

Pandan konstriksyon yo, limit vitès la pral diminye. Chofè pral itilize yon vwa nan chak direksyon sou pon 

direksyon sid la pandan yap retire epi ranplase strikti direksyon nò a. Sikilasyon pral fèt sou pon 

direksyon sid la pandan yap ranplase strikti direksyon nò a. Travay sou pwojè a sipoze fini nan mwa 

desanm  2014. 

 



 

Haitian Creole 

Pwosedi kontwòl sikilasyon, san bliye fèmti vwa, te tabli nan kad Inisyativ Chofè Dabò Gouvènè Cuomo 

a. Inisyativ Chofè Dabò a mande pou yo revize pwojè investisman yo pou garanti konsekans konstriksyon 

sou pasaje yo minimize pou pèmèt deplasman pandan  y ap garanti sekirite. 

 

Konpayi konstriksyon pou pwojè NY Works se Rifenburg Construction of Troy, Konte Rensselaer. 

 

NY Works konsantre sou amelyorasyon eta pon yo pou yo soti nan kondisyon pasab pou rive nan bon 

kondisyon pou kapab ogmante dire sèvis yo. Travay reparasyon sa a pral pi byen konsève enfrastrikti eta 

a, epi l ap elimine bezwen pou gwo konstwiksyon ki koute pi chè. Chantye pwojè ki gwoupe yo nan zòn 

jewografik ki pre nan yon sèl kontra ap pèmèt DOT diminye depans yo, ak jwenn pi piti òf yo. 

 

Li trè enpòtan pou chofè yo sonje pou yo kondi avèk anpil prekosyon nan zòn konstwiksyon sa a ak nan 

anpil lòt konstwiksyon otowout ak pon y ap jwenn pandan sezon konstwiksyon k ap vini an. 

 

Pou enfòmasyon an tan reyèl, rele 511 ouben vizite www.511NY.org. 511NY se sous enfòmasyon ofisyèl 

sou sikilasyon machin ak vwayaj. Sitwèb ak aplikasyon mobil 511NY bay enfòmasyon gratis, 24 èdtan pa 

jou/7 jou pa semèn, sou sikilasyon machin ak transpò nan tan reyèl pou tout Eta New York. Li ofri tou yon 

planifikatè vwayaj nan transpò, afichaj kamera ak avètisman ak previzyon metewolojik. Nouvo fonksyon ki 

disponib nan sitwèb la – www.511ny.org  – gen ladan lòt fonksyon aplikasyon aparèy mobil, tan pou 

kwazman sou pon ak fwontyè, nouvo notifikasyon nan paj-dakèy la, ak yon entèfas ki pi fasil pou navige. 

